
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

	ՀՀ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	26.09.2023թ.

	
	№ 01/34-3/18490-2023

	    ՀՀ վարչապետի 2023թ. հունիսի 29-ի N02/16.4/22372-2023 հանձնարարականի համաձայն, հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափերը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, ՀՀ պետական մարմիններին առաջարկվել է զերծ մնալ ՀՀ կառավարության պահուստային ֆոնդից գումար հատկացնելու վերաբերյալ նախագծեր շրջանառելուց, իսկ ծախսային ծրագրերում վերաբաշխումներ իրականացնել միայն խիստ անհրաժեշտության դեպքում: 
Այդ կապակցությամբ, հայտնում ենք որ նախագծին կից տեղեկանքում ներկայացված չեն հիմնավորումներ վերոհիշյալ ծախսերի առաջնահերթության և հրատապության վերաբերյալ, որով պայմանավորված, առաջարկում ենք առաջնորդվել վերոհիշյալ հանձնարարականով, իսկ ծախսերի հրատապության դեպքում դրանք իրականացնել ՀՀ կրթության, գիտության, մշակույթի և սպորտի նախարարության 2023թ. բյուջեի միջոցների հաշվին՝ օրենքով սահմանված կարգով վերաբաշխում իրականացնելու միջոցով։

	
	Չի Ընդունվել:
Հայտնում եմ, որ 2023 թ. պետական բյուջեով «Հանրակրթության պետական նոր չափորոշչի» ներդրմամբ  պայմանավորված 5-րդ, 7-րդ և 10-րդ դասարանների հանրակրթական առարկաների նոր դասագրքերի ստեղծման նպատակով  նախարարության կողմից հայտարարված դրամաշնորհային մրցույթի համար բյուջետային հատկացումներ նախատեսված չեն եղել, իսկ ԴՏՀՏՇՀ-ի ֆինանսական միջոցները թույլ չեն տալիս իրականացնել դասագրքերի ստեղծման դրամաշնորհային մրցույթներ:
Նախարարությունը, համաձայն «Կրթության մասին» ՀՀ օրենքի 6-րդ հոդվածի 4-րդ մասի, վերոնշյալ  դասարանների հանրակրթական առարկաների թվով 65 անուն նոր դասագրքերի ստեղծման նպատակով  հայտարարել և իրականացրել է դրամաշնորհային մրցույթ: Արդյունքում դասագիրք ստեղծողների հետ կնքվել պայմանագրեր (2-րդ դասարանի՝ 13 դասագիրք, 5-րդ դասարանի՝ 13  դասագիրք, 7-րդ դասարանի՝ 20 դասագիրք, 10-րդ դասարանի՝ 12 դասագիրք): 
 Հիմք ընդունելով ՀՀ կրթության, գիտության, մշակույթի և սպորտի նախարարի 2022 թվականի  հունիսի 9-ի  «Հանրակրթական  առարկաների  դասագրքերի  և  ուսումնաօժանդակ գրականության ստեղծման, հրատարակման և հանրակրթության պետական չափորոշչին դրանց համապատասխանության գնահատման առարկայական հանձնաժողովների ձևավորման կարգը սահմանելու մասին» N 20-Ն հրամանով  հաստատված  կարգի պահանջները և հարցի հրատապությունը, հաշվարկների արդյունքում անհրաժեշտ է ևս 278,505,6.0 հազար դրամ լրացուցիչ ֆինանսավորում՝ ներառյալ հեղինակներին տրվող հոնորարները: Կից ներկայացվում է հաշվարկը և նախահաշիվը:
Միաժամանակ հայտնում եմ, որ «1146. Հանրակրթության ծրագիր» ծրագրի «11016. Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառումը հնարավոր չէ ամբողջ ծավալով իրականացնել ՀՀ կրթության, գիտության, մշակույթի և սպորտի նախարարության 2023թ. բյուջեի միջոցների հաշվին՝ օրենքով սահմանված կարգով վերաբաշխում իրականացնելու միջոցով։ 
Հարկ է նկատի ունենալ ունենալ, որ Հայաստանի Հանրապետության կրթության, գիտության, մշակույթի և սպորտի նախարարության 2023 թվականի պետական բյուջեի ընդհանուր հատկացումներից ՀՀ կառավարության 2023 թվականի հուլիսի 20-ի թիվ 1231-Ն որոշմամբ ՀՀ կառավարության պահուստային ֆոնդ է վերադարձվել 3.601.800,0 հազար դրամ, սեպտեմբերի 14-ի թիվ 1589-Ն որոշմամբ՝ 1.868.106,8 հազար դրամ գումար, իսկ թիվ 1594-Ն որոշմամբ՝ 1.231.750,7 հազար դրամ: Այսինքն ընդհանուր առմամբ Նախարարության ընդհանուր հատկացումների հաշվին ՀՀ կառավարության պահուստային ֆոնդ է վերադարձվել շուրջ 6,7 միլիարդ դրամ գումար:




